
NACRT

ZAKON

O DOPUNAMA ZAKONA O UNUTRAŠNJIM POSLOVIMA
 FEDERACIJE BOSNE I HERCEGOVINE
RAZLOG ZA DONOŠENJE ZAKONA PO SKRAĆENOM  POSTUPKU

Prema Zakonu o federalnim ministarstvima i drugim tijelim federalnim organima uprave („Službene novine Federacije BiH“, br. 58/02,19/03, 38/05, 2/06, 8/06, 61/06)  Federalno ministarstvo unutrašnjih poslova vrši stručne i upravne poslove između ostalih i školovanje, stručno osposobljavanje i usavršavanje kadrova za potrebe organa za unutarnje poslove. Zakonom o unutrašnjih poslova Federacije Bosne i Hercegovine (“Službene novine Federacije BiH”, broj: 81/14)  propisano da Federalno ministarstvo unutrašnjih poslova organizira i neposredno provodi školovanje, stručno osposobljavanje i usavršavanje osoba , za obavljanje poslova zaštite ljudi i imovine  prema planu i programu koji donosi ministar samostalno i  za policijske službenike i kandidate za službu u policiji prema planu i programu koji donosi ministar u saradnji sa direktorom policije i kantonalnim ministarstvom).
Imajući u vidu da Zakonom o unutrašnjim poslovima Federacije BiH  nije obuhvaćeno pitanje stručnog osposobljavanja i usavršavanja policijskih službenika i drugih lica u pogledu druge vrste poslove koji su  neposredno vezani za izvršenje poslova koji se odnose na poslove  policije i zaštite ljudi i imovine, a koji su prema svojoj prirodi  specifični i zahtjevaju primjenu i pridržavanje  posebnih standard i  drugu vrstu metodološko pristupa u toku stručnog usavršavanja neophodno je utvrditi pravni osnov po kojem će se ta obuka izvoditi. 

Radi se o sticanju zvana instruktora rukovanja oružja koji će pružati stručnu podršku kantonalnih organima unutrašnjih poslova i drugim upravnim i stručnim ustanovama koja u svome radu koriste vatreno oružje za pravilno i zakonito rukovanje oružja.

U Federaciji Bosne i Hercegovine je jedino Policijska akademija ovlaštena  da vrši stručnu obuku za lica za rukovanje oružja i ima sve tehničke i druge uvjete neophodne za pružanje te usluge.

Federalno ministarstvo unutrašnjih poslova je zaprimilo niz zahtjeva kantonalnih ministarstva unutrašnjih poslova i  drugih upravnih i stručnih ustanova da za njihove potrebe izvrši  osposobljavanje stručnih lica u pogledu rukovanja vatrenim oružjem. 

Da bi Federalno ministarstvo unutrašnjih poslova moglo postupiti po zahtjevu gore navedenih subjekata potrebno je utvrditi propis po kojem bi se stručna obuka izvodila.

Budući da se radi o utvrđivanju pravnih osnova za donošenje podzakonskih akata kojim se bliže uređuju pitanja koja već obavlja Federalno ministarstvo unutrašnjih poslova a pri tom imajući u vidu deficitnost kadra na području kantonalnih ministarstava unutrašnjih poslova u vezi rukovanja oružjem, smatramo da su se stekli uvjeti za donošenje Zakona o izmjenama i dopunama Zakona o unutrašnjim poslovima Federacije Bosne i Hercegovine  po skraćenom postupku.
ZAKON

O DOPUNAMA ZAKONA O UNUTRAŠNJIM POSLOVIMA
 FEDERACIJE BOSNE I HERCEGOVINE
Član 1.
U Zakonu o unutrašnjim poslovima Federacije Bosne i Hercegovine („Službene novine Federacije BiH“, broj: 81/14)  u članu 25. stav (1) iza tačke 2) dodaje se nova tačka 3) koja glasi:

“3) za stručno osposobljavanje lica za rukovanje vatrenim oružjem u skladu s propisom iz člana 29. stav (3) ovog zakona.”

Član 2.
U članu 27. dodaje se novi stav (2) koji glasi:

„(2) Ugovor iz slava (1) ovog člana će obavezno sadržavati odredbe o broju kandidata, krajnjim rokovima za dostavu potrebne dokumentacije Policijskoj akademiji, cijenu obuke, prava i obaveze ugovorenih strana, disciplinskoj i materijalnoj odgovornosti polaznika i obavezama u slučaju prestanka školovanja".
Član 3.
U članu 29. dodaje se novi st. (2) i (3) koji glasi:

“(2) Ministar će bliže urediti unutrašnji red, kodeks poslovnog ponašanja, obuku iz naoružanja, ocjenjivanje polaznika, pravila postupanja i ponašanja polaznika za vrijeme školovanja, postupke evaluacije nastavnog osoblja, izgled umiformi i radne odjeće i obuće za polaznike i uposlenike Ministarstva koii obavljaju poslove u objektima Policijske akademije i procedure vezane za poslove koji su neposredno i u kontinuitetu vezani za poslove policije i policijsku obuku.
(2) Ministar će propisati način i postupak organizovanja stručnog osposobljavanja i usavršavanja za rukovanje vatrenim oružjem iz člana 25. stav (1) tačka 3). ovog zakona.”

Član 4.

Ovaj zakon stupa na snagu narednog dana od dana objavljivanja u „Službenim novinama Federacije BiH“.

O B R A Z L O Ž E NJ E

         I - USTAVNI OSNOV

Za donošenje Zakona  o dopunama Zakona o unutrašnjim poslovima Federacije Bosne i Hercegovine  postoji ustavni osnov koji je sadržan u odredbi člana IV A. 20. (1) d)  Ustava Federacije Bosne i Hercegovine prema kojoj je Parlament nadležan za donošenje zakona o vršenju dužnosti federalne vlasti. S obzirom na to da se ovim zakonom uređuju unutrašnji poslovi iz nadležnosti Federacije, navedena ustavna odredba predstavlja ustavni osnov za njegovo donošenje.

       II RAZLOG ZA DONOŠENJE ZAKONA 

Prema Zakonu o federalnim ministarstvima i drugim tijelim federalnim organima uprave („Službene novine Federacije BiH“, br. 58/02,19/03, 38/05, 2/06, 8/06, 61/06)  Federalno ministarstvo unutrašnjih poslova vrši stručne i upravne poslove između ostalih i školovanje, stručno osposobljavanje i usavršavanje kadrova za potrebe organa za unutarnje poslove. Zakonom o unutrašnjih poslova Federacije Bosne i Hercegovine (“Službene novine Federacije BiH”, broj: 81/14)  propisano da Federalno ministarstvo unutrašnjih poslova organizira i neposredno provodi školovanje, stručno osposobljavanje i usavršavanje osoba , za obavljanje poslova zaštite ljudi i imovine  prema planu i programu koji donosi ministar samostalno i  za policijske službenike i kandidate za službu u policiji prema planu i programu koji donosi ministar u saradnji sa direktorom policije i kantonalnim ministarstvom).

Imajući u vidu da Zakonom o unutrašnjim poslovima Federacije BiH  nije obuhvaćeno pitanje stručnog osposobljavanja i usavršavanja policijskih službenika i drugih lica u pogledu druge vrste poslove koji su  neposredno vezani za izvršenje poslova koji se odnose na poslove  policije i zaštite ljudi i imovine, a koji su prema svojoj prirodi  specifični i zahtjevaju primjenu i pridržavanje  posebnih standard i  drugu vrstu metodološko pristupa u toku stručnog usavršavanja neophodno je utvrditi pravni osnov po kojem će se ta obuka izvoditi. 

Radi se o sticanju zvana instruktora rukovanja oružja koji će pružati stručnu podršku kantonalnih organima unutrašnjih poslova i drugim upravnim i stručnim ustanovama koja u svome radu koriste vatreno oružje za pravilno i zakonito rukovanje oružja.

U Federaciji Bosne i Hercegovine je jedino Policijska akdemija ovlaštena  da vrši stručnu obuku za lica za rukovanje oružja i ima sve tehničke i druge uvjete neophodne za pružanje te usluge.

Federalno ministarstvo unutrašnjih poslova je zaprimilo niz zahtjeva kantonalnih ministarstva unutrašnjih poslova i  drugih upravnih i stručnih ustanova da za njihove potrebe izvrši  osposobljavanje stručnih lica u pogledu rukovanja vatrenim oružjem. 

Da bi Federalno ministarstvo unutrašnjih poslova moglo postupiti po zahtjevu gore naedenih subjekata potrebno je utvrditi propis po kojem bi se stručna obuka izvdila.

Budući da se radi o utvrđivanju pravnih osnova za donošenje podzakonskih akata kojim se bliže uređuju pitanja koja već obavlja Federalno ministarstvo unutrašnjih poslova a pri tom imajući u vidu deficitnost kadra na području kantonalnih ministarstava unutrašnjih poslova u vezi rukovanja oružjem,  smatramo da su se stekli uvjeti za donošenje Zakona o izmjenama i dopunama Zakona o unutrašnjim poslovima Federacije Bosne i Hercegovine  po skraćenom postupku.

Takođe u cilju kvalitetnije  organizacije policijske i druge obuke na  Policijskoj akademiji potrebno je donijeti propis kojim će se urediti pitanja koja se odnose na  unutrašnji red, kodeks poslovnog ponašanja, obuku iz naoružanja, ocjenjivanje polaznika, pravila postupanja i ponašanja polaznika za vrijeme školovanja, postupke evaluacije nastavnog osoblja, izgled umiformi i radne odjeće i obuće za polaznike i uposlenike Ministarstva koii obavljaju poslove u objektima Policijske akademije i procedure vezane za poslove koji su neposredno i u kontinuitetu vezani za poslove policije i policijsku obuku

       III OBRAZLOŽENJE PREDLOŽENIH RJEŠENJA

Predloženim dopunama Zakona o unutrašnjim poslovima Federacije Bosne i Hercegovine organizuje se pravilno, potpuno provođenje policijske i druge obuke na Policijskoj akademiji što se odnosi na preciziranje ugovora u koji  se regulišu prava i obaveze policijskog organa koji šalje kadeta na školovanje i stručno usavršavanje na Policijskoj akademiji.

IV  USKLAĐENOST PROPISA S EVROPSKIM ZAKONODAVSTVOM

Federalno ministarstvo unutrašnjih poslova nije moglo utvrditi da postoji primarni i sekundarni izvor prava Evropske unije koji regulišu na poseban način pitanja koja su regulisana navedenim zakonom.

V PROVEDBENI MEHANIZMI I  NAČIN OSIGURANJA POŠTIVANJA PROPISA

Provođenje Zakona o dopunama Zakona o unutrašnjim poslovima Federacije Bosne i Hercegovine je u nadležnosti Federalnog ministarstva unutrašnjih/unutarnjih poslova i Federalne uprave policije, jer se predmetni zakon odnosi na policijske službenike koji su raspoređeni u Federalnoj upravi policije.   

VI OPIS KONSULTACIJA VOĐENIH U PROCESU IZRADE PROPISA

Imajući u vidu da se radi o pitanjima iz isključive nadležnosti Federalnog ministasrtva unutrašnjih poslova ocijeneno je da dodatni vid konsultacija po pitanjima koja su obuhvaćena Prednacrt zakona o dopunama Zakona o unutrašnjim poslovima Federacije Bosne i Hercegovine  nije potrebno provoditi.

VII  FINANSIJSKA SREDSTVA

Za realizaciju ovog zakona  potrebna dodatna finansijska sredstva iz budžeta Federacije Bosne i Hercegovine nisu potrebna.
